
Abstrak: Karya ini merupakan hasil daripada hasil kajian yang 
dikemukakan untuk memperoleh Ijazah Sarjana Pengajian Islam 
di Universiti Kebangsaan Malaysia pada tahun 2008. Kajian 
sarjana ini pada asalnya bertajuk pemilikan harta tak alih 
mengikut pendangan fuqaha. Penerbitan semula kandungan asal 
tesis sarjana ini dibuat melalui pembentangan kertas kerja dan 
seminar. Penghasilan karya ini merupakan sebahagian usaha 
mengetengahkan wacana ilmiah dalam keilmuan Syariah 
terutama dalam bidang kekayaan Islam.

Pelaksanaan konsep harta dalam Islam ini mula dilaksanakan 
dalam pentadbiran negara semenjak zaman Rasulullah S.A.W 
sehinggalah berakhirnya kerajaan Othmaniyyah di Turki. Buku 
ini merupakan kajian secara perbandingan para fuqaha 
khususnya Harta Tak Alih Dalam Islam. Perbincangan meliputi 
latar belakang harta Islam dan sivil, konsep harta dan hartanah, 
aspek pemilikan dan pembahagian harta tanah. Dari segi 
pentadbirannya pula penulis turut membincangkan pelbagai 
aspek pentadbiran harta tanah, cukai tanah atau al-kharaj, 
pelupusan tanah, hak milik tanah, pengambilan balik tanah atau 
pelucutan hak milik tanah. Buku ini sesuai untuk dimiliki oleh 
para mahasiswa, pensyarah, pegawai tadbir tanah dan orang 
awam.

Kata kunci: Harta, hibah, pemilikan, tanah, wasiat

H  arta dan pemilikan merupakan satu topik yang banyak 
dibincangkan oleh para fuqaha’ dalam kitab fiqh Islam. 
Namun, mereka berselisih pendapat tentang konsep harta 

dan cara-cara pemilikan yang sah di sisi syarak. Melalui tulisan ini 
secara khususnya berkaitan konsep harta dan cara-cara pemilikan 
harta dalam Islam, terutamanya pemilikan harta tak alih (caqar) 
melalui konsep ihya’ al-mawat, iqtac, dan tahjir mengikut pandangan 
fuqaha’. Objektif tulisan ini bertujuan untuk memperkenalkan secara 
terperinci tentang konsep harta dalam islam serta mengkaji dengan 
lebih tepat dan jelas berkaitan pemilikan harta tak alih (caqar) 
dalam Islam dari sudut pandangan fuqaha’. Metodologi penulisan ini 
merujuk kepada penyelidikan perpustakaan yang merupakan sumber 
utama kajian di samping melihatkepada makalah-makalah tertentu 
yang memfokuskan tajuk ini. Hasil dan penemuan penulisan ini 
mendapati bahawa pemilikan mal adalah diiktiraf dalam Islam serta 
berlakunya penjenisan harta mengikut pandangan fuqaha’. Islam 
mengiktiraf pemilikan melalui ihya’ al-mawat, iqtac dan tahjir. Selain 
itu, Islam turut mengiktiraf pemilikan individu dan ia tidak boleh 
dilucutkan kecuali untuk kepentingan awam.penemuan penulisan 
ini juga mendapati bahawa kewajipan timbal balik iaitu pemerintah 
memberi hak milik dan rakyat mesti membayar cukai atau kharaj 
kepada kerajaan. Demikian juga Islam tidak ada cukai bertindih di 
mana orang Islam yang membayar zakat, tidak akan dikenakan cukai 
lain. Jesteru, penulis mendapati bahawa ihya’ al-mawat tidak diiktiraf 
di bawah Kanun Tanah Negara 1965, namun konsep iqtac menyamai 
pelupusan tanah oleh kerajaan.

RINGKASAN EKSEKUTIF

Karya ini merupakan hasil daripada hasil kajian yang dikemukakan 
untuk memperoleh Ijazah Sarjana Pengajian Islam di Universiti 
Kebangsaan Malaysia pada tahun 2008. Kajian sarjana ini pada 
asalnya bertajuk pemilikan harta tak alih mengikut pandangan 
fuqaha. Penerbitan semula kandungan asal tesis sarjana ini dibuat 
melalui pembentangan kertas kerja dan seminar.Penghasilan karya 
ini merupakan sebahagian usaha mengetengahkan wacana ilmiah 
dalam keilmuan Syariah terutama dalam bidang kekayaan Islam.

Pelaksanaan konsep harta dalam Islam ini mula dilaksanakan dalam 
pentadbiran negara semenjak zaman Rasulullah S.A.W. sehinggalah 
berakhirnya kerajaan Othmaniyyah di Turki. Buku ini merupakan 
kajian secara perbandingan para fuqaha khususnya Harta Tak 
Alih Dalam Islam. Perbincanagn meliputi latar belakang harta 
Islam dan sivil, konsep harta dan hartanah, aspek pemilikan dan 
pembahagian harta tanah. Dari segi pentadbirannya pula penulis turut 
membincangkan pelbagai aspek pentadbiran harta tanah,cukai tanah 
atau al- kharaj, pelupusan tanah, hak milik tanah, pengambilan balik 
tanah atau perlucutan hak milik tanah. Buku ini sesuai untuk dimiliki 
oleh para mahasiswa, pensyarah, pegawai tadbir tanah dan orang 
awam.Untuk menyiapkan karya ini, ia banyak bergantung kepada 
kerjasama dengan pelbagai pihak terutamanya pihak Penerbit UTHM 
yang sudi menerima karya ini untuk diterbitkan. Penghargaan juga 
dititipkan kepada penyelia dan pensyarah di Universiti Kebangsaan 
Malaysia. Seterusnya sekalung penghargaan kepada Kementerian 
Pengajian Tinggi dan Universiti Sultan Zainal Abidin yang memberi 
penajaan sepanjang tempoh kajian ini dilakukan. Tidak ketinggalan 
juga kepada ahli keluarga dan sahabat handai yang memberi dorongan 
dalam menyiapkan karya ini.

Mohd Borhanuddin Bin Zakaria

PRAKATA

1.1 Pengenalan

Islam adalah agama yang sempurna mencakupi kepada semua bidang 
dalam kehidupan manusia. Malah, setiap sesuatu yang diciptakan oleh 
Allah SWT merupakan keperluan kepada manusia termasuklah harta. 
Manusia juga mengetahui bahawasanya, Allah SWT adalah pemilik 
mutlak bagi segala-galanya di bumi dan manusia hanyalah wakil yang 
melaksanakan amanah dalam mengerjakan tanggungjawab untuk 
mengurus dan mentadbir bumi selaras dengan aturan yang telah 
ditetapkan oleh Allah SWT. 

Harta merupakan salah satu pemberian yang Allah SWT telah 
kurniakan kepada manusia di dunia ini. Harta merupakan cara atau 
salah satu metod untuk manusia lebih dekat dengan penciptaNya, 
sesama manusia mahupun masyarakat sekeliling (Zatari 1996). 
Metod yang betul dalam menguruskan harta adalah sangat penting 
agar harta tersebut diuruskan dan ditadbir dengan kaedah yang betul 
dan mengikut syariat yang Islam telah tetapkan.  Dalam Islam, Allah 
SWT menggariskan beberapa peraturan penting dalam pengurusan 
harta antaranya:

a. Penggunaan harta tidak boleh mendatangkan bahaya kepada 
diri sendiri, orang lain dan alam sejagat.

b. Manusia tidak boleh rakus untuk memiliki semua jenis harta 
kerana harta-harta tertentu tidak boleh dimiliki dan ia terletak 
dalam pemilikan awam (negara) seperti harta baitulmal, harta 
kerajaan dan sebagainya.

Konsep Harta dalam Islam
1

2.1 Pengenalan

Harta merupakan wasilah kepada manusia untuk terus beribadah 
kepada-Nya. Mengurus serta mentadbir merupakan amanah yang 
perlu dipikul oleh manusia. Ia merupakan tujuan serta keperluan 
kepada manusia untuk mencapai kehidupan yang diberkati dan 
diredai, lebih tepat lagi demu mencapai kebahagian dunia mahupun 
akhirat kelak. Oleh itu, Islam menggalakkan umatnya agar memiliki, 
memajukan dan memanfaatkan harta dengan bijaksana.

Harta terbahagi kepada beberapa bahagian yang tertentu dengan 
makna yang berbeza-beza. Oleh itu, para fuqaha’ membahagikan 
harta dilihat dari beberapa segi antaranya mutaqawwim dan ghayr 
mutaqawwim, caqar dan manqul, mithli dan qimmi (Zaydan 2003). 

2.2 Jenis-jenis Harta

Harta boleh diklasifikasikan mengikut jenis yang berbeza. Ini boleh 
dilihat dari sudut penjagaan dan kawalan serta benda yang dihormati 
oleh manusia dan harta itu terbahagi kepada beberapa bahagian:

(a) Harta bernilai (متقوم) dan harta tidak bernilai (غير متقوم) 
(b) Harta tak alih (عقار) dan harta alih (منقول)
(c) Harta senilai (قيمي) dan harta serupa (مثلي) 
(d) Harta istihlaki dan isticmali.

Jenis-Jenis Harta 
2

3.1 Pengenalan

Harta pusaka yang bermaksud harta peninggalan si mati التركة yang 
menurut bahasa dalam Lisan al-cArab  تر الشيء  يتركه تركا  yang membawa 
erti sesuatu peninggalan yang ditinggal oleh si mati (Manzur 1968). 
Manakala, menurut Prof Dr al-Damradus, beliau mendefinisikan al-
tarikah dengan makna (tinggal) الإبقاء, ini berlandaskan sebagaimana 
firman Allah SWT yang bermaksud, “Kami tinggalkan harta itu kepada 
mereka” (as-Shaafat 23:78).

Al-cAjuz dalam kitabnya mendefinisikan al-tarikah ialah bermaksud, 
“perpindahan milik harta kepada orang lain” (al-‘Ajuz 1986). Al-
Sabuni pula menjelaskan makna al-tarikah ialah sesuatu peninggalan 
oleh seseorang selepas mati sama ada barang dalam bentuk harta 
atau tidak; maka apa sahaja bentuk peninggalan yang ada selepas 
kematiannya, maka ia disebut sebagai al-tarikah tidak kiralah apa yang 
ditinggalkannya itu berbentuk harta atau hutang kepada manusia dan 
Allah SWT (al-Sabuni 1995).

Walau bagaimanapun, para fuqaha’ telah berbeza pendapat dalam 
memperjelaskan tentang makna al-tarikah. Imam al-Shafici r.a pula 
berpendapat bahawa al-tarikah itu ialah setiap harta yang diperoleh 
dan dimiliki semasa hidup dan selepas mati. Ini termasuk hak-hak 
dan kemahiran-kemahiran tertentu. Imam Malik r.a pula berpendapat 
bahawa al-tarikah ialah sesuatu hak yang wajib diserahkan kepada 
yang berhak selepas kematian si mati (Badran, 1981). Imam Hanbali 
r.a menjelaskan bahawa al-tarikah itu ialah sesuatu hak daripada si 

Jenis-Jenis Pemilikan Harta 
3

4.1 Pengenalan

Islam mengakui fitrah manusia untuk memiliki harta, tanah mahupun 
harta benda. Islam membenarkan untuk manusia mendapat pemilikan 
secara individu. Oleh itu, secara individunya, manusia dibenarkan 
untuk memiliki, menjual dan memanfaatkan kekayaan harta tersebut. 
Namun demikian, hak-hak terhadap pemilikan tersebut hendaklah 
dilakukan secara berperingkat dan bersyarat. Hal ini adalah untuk 
menjaga kepentingan harta tersebut agar tidak berlaku sebarang 
penyelewengan dan permasalahan dari pihak individu yang tidak 
bertanggungjawab. 

Hak milik terhadap tanah menurut Islam bergantung terhadap jenis 
sesebuah tanah tersebut. Terdapat pelbagai jenis tanah dalam sistem 
pemilikan tanah seperti pemilikan tanah yang diberi hak secara 
penuh serta pemilikan haknya diberi hanya untuk diambil manfaat 
sahaja bukanlah haknya secara kekal. 

4.2 Definisi Ihya’ al-Mawat

Perkataan (al-mawat) pada bahasa ialah berlawanan bagi perkataan 
(al-hayat) yang bererti sesuatu yang tidak bernyawa; ini bererti 
bahawa tanah mawat bermaksud tanah yang tidak diusahakan, tidak 
dimiliki oleh seseorang serta tidak ada saliran air bangunan serta 
tidak diambil manfaat daripada tanah tersebut (al-Zuhayli 1998).

Pemilikan Harta melalui Ihya’ Al-Mawat, Iqta’ dan Tahjir 
4

5.1 Pengenalan 

Dalam membicarakan tajuk-tajuk yang dikemukan di atas, maka 
di sini penulis membuat kesimpulan yang boleh diterjemahkan 
dalam masyarakat Islam pada hari ini. Melalui tajuk harta tak alih 
(caqar) dalam Islam’, para fuqaha’ telah membahagikan harta dalam 
Islam kepada lima bahagian iaitu: harta mutaqawwim, harta ghayr 
mutaqawwim, harta mithli, harta qimmi dan harta mustahlik. 

Dalam konteks pemilikan terbahagi kepada dua bahagian pemilikan 
sempurna dan pemilikan tidak sempurna. Pembahagian tersebut jika 
diperhalusi wujudnya kesesuaian dan kebaikan terutama berkaitan 
urusan transaksi muamalat dalam Islam. Ini jelas pandangan Islam 
terhadap harta dan cara-cara pemilikan harta terdapat perbahasan 
yang luas melalui kajian-kajian sarjana, di sini penulis telah menyentuh 
secara khusus berkaitan pemilikan harta (caqar) mengikut pandangan 
fuqaha’. 

Kajian ini juga penulis telah memberi penumpuan yang lebih berkaitan 
bagaimanakah “cara-cara pemilikan harta dalam Islam mengikut 
pandangan fuqaha”. Antara cara tersebut ialah pemilikan melalui ihya' 
al-mawat, pemilikan melalui iqtac, pemilikan melalui tahjir, pemilikan 
melalui jual beli, pemilikan melalui wasiat, hibah, wakaf dan sadaqah.

Manakala, dalam bab ketiga penulis membuat penumpuan yang 
sepenuhnya berkaitan tajuk “Pemilikan harta tak alih (caqar) melalui 
ihya’, iqta’ dan tahjir menurut pandangan fuqaha”. Penumpuan-

Rumusan dan Cadangan 
5

